
ABSTRAK

Modul Web CD BK yang dibangunkan merupakan satu media pengajaran
yang mengandungi unit-unit aktiviti yang dibentuk untuk membantu dalam proses
pengajaran dan pembelajaran. Kajian ini bertujuan untuk menilai sejauh mana
Modul Web CD BK dapat meningkatkan pencapaian pelajar dalam proses
penoajéraﬁ dan pembéléjaran dari aspek kfeativiti kesesuaian isi kandungan,
kesesuaian strategi pembelajaran dan mesra pengguna. Responden untuk kajian ini
terdiri daripada 45 orang pelajar semester akhir Sijil Kejuruteraan Elektronik
(Komputer) di Politeknik Port Dickson (PPD). Tiga orang pensyarah yang
berkemahiran dalam bidang membaikpulih komputer dan pembangunan CD
interaktif telah ditemubual. Untuk kajian ini, instrumen yang digunakan adalah
borang soal selidik dan penilaian adalah berdasarkan persepsi responden terhadap
keberkesanan Web CD BK. Sesi temubual juga dijalankan terhadap beberapa orang
pensyarah untuk mengetahui faktor-faktor yang membantu dalam pembangunan Web
CD BK yang berkesan. Data-data yang dikumpulkan dianalisis menggunakan
Statistical Packages for Social Sciences (SPSS) Versi 10.0 yang melibatkan skor
min. Dapatan.kajian menunjukkan Web CD BK yang dlbangunkan adalah pada
tahap yang memuaskan dengan skor min keseluruhan adalah 3.99 (skor min :
kreativiti = 3.84, isi kandungan = 4.06, strategi pembelajaran = 4.08 dan mesra
pengguna = 3.93). Walau bagaimanapun, Web CD BK dapat membantu pensyarah
dalam proses pengajaran dan pembelajaran di mana pencapaian pelajar meningkat
dengan penggunaan Web CD BK ini.- Web CD BK yang dibangunkan ini boleh
dipertingkatkan dengan membuat beberapa penambahan seperti yang dicadangkan
oleh responden seperti isi kandungan yang lebih terperinci, contoh-contoh yang lebih
banyak dan animasi. Penyelidik mencadangkan agar Web CD BK ini dimurnikan isi
kandungannya supaya semua topik yang dibincangkan dapat dipelajari dengan lebih

terperinci dan dibangunkan laman webnya.

ABSTRACT

Web CD BK Module that was developed is a media that contains units of
activities that helps in of teaching and learning. The purpose of this research is to
evaluate how far does the module increases student’s achievement according to
creativity aspects, the suitability of the content, the learning strategy approach and
user friendliness. The respondent for this research were 45 final semester of
Certificates students in Electronics Engineering (Computer) from Port Dickson
Polytechnic (PPD). Three lectures who are experts in computer troubleshooting and
the development of a courseware were also interviewed. For this research purpose,
the instrument used are questionnaires and interview session where by the
questionnaire were evaluated according to respondent’s perceptions on the
effectiveness of the Web CD BK module . An interview session were held toward
several lecturers to explore the factors of an effective Web CD BK module. The data
collected were analyzed using Statistical Packages for Social Sciences (SPSS)
Version 10.0 for the mean scores. The findings shows that the overall Web CD BK
module is at a moderate level with the mean score of 3.9 (mean score: creativity =
3.84, content = 4.06, learning strategy = 4.08 and user friendly = 3.93).
Nevertheless, the findings revealed that the module could enhance the teaching and
learning process whereby it help the students’ achievement through the use of the
Web CD BK. This Web CD BK module could be improved by adding up few aspect
such as content (more detailed), more examples and animations. The researcher
suggests to continue the development of this module in future research in order to
widen up the topics in the Web CD BK and create its web page for better

performance.

BAB I

PENDAHULUAN

1.1 Pengenalan

Perkembangan teknologi pada masa kini sangat pesat. Ini ditambah lagi
dengan proses globalisasi yang sedang berlaku. Dunia juga turut merasakan
perubahan dalam bidang teknologi maklumat dan komunikasi ini. Negara-negara
yang sedang membangun dan negara dunia ketiga sedang bertungkus lumus
menyiapkan persediaan bagi menghadapi gelombang globalisasi ini agar tidak
tenggelam olehnya. Malaysia juga tidak ketinggalan dalam merangka dan
melaksanakan pelbagai perancangan dalam pelbagai sektor untuk menghadapi
cabaran ini terutamanya dalam sektor pendidikan. Lantaran itu, dengan misi untuk
mencapai negara industri pada tahun 2020 dan Koridor Raya Multimedia (MSC),
dasar pendidikan diolah sejajar dengan kehe_pdak negara dalam melahirkan insan

yang mempunyai pelbagai kemahiran dan pendidikan yang bertaraf dunia.

Konsep pengajaran dan pembelajaran (P&P) di Sekolah Bestari telah
diperluaskan perlaksanaannya secara peringkat demi peringkat. Selain itu,
penggunaan komputer juga dipertingkatkan di sekolah-sekolah. Dengan perubahan
ini, diharapkan agar persediaan di peringkat bawah ini akan mampu menampung
kehendak pendidikan di tahap yang lebih tinggi. Lantaran itu, web juga telah
dijadikan sebagai salah satu sumber dan bahan dalam P&P.



Dengan perubahan dasar ini, banvak penvelidikan dibuat tentang kaedah P& P
yang sesuai dan membantu dalam mencapai hasrat negara melalui Falsafah
Pendidikan Negara (FPN). Salah satu daripadanya adalah berkaitan dengan web
iaitu penggunaan Teknologi Maklumat dan Komunikasi (TMK) di dalam bidang
pendidikan. Pengaplikasian TMK dalam bidang pendidikan khususnva dalam P&P.
pelajar dapat dilibatkan bersama dalam proses pembelajaran seperti mana yang telah

diperkatakan oleh Raizen (1995) iaitu

“Apabila pelajar-pelajar didedahkan terhadap pengalaman-
pengalaman serta penglibatan dalam proses-proses yang berbentuk
penyelesalan masalah, ini secara tidak langsung dapat menarik minat
mereka untuk belajar dan juga dapat membentuk satu hubungan dalam
prdses pembelajaran dan apa yang akan dipelajari”.

(Raizen, et.al, 1995)

Dengan penerapan konsep TMK di dalam pendidikan, P&P ini dapat
dilaksanakan dengan lebih menarik dan meluas. Secara tidak langsung, ia juga
menarik serta dapat meningkatkan minat para pelajar yang sentiasa dahagakan ilmu
dan maklumat. Impak daripada perkembangan yang berlaku, kurikulum dan
pedagogi juga telah direka bentuk bersesuaian dengan perkembangannya. Untuk 1tu,
makmal-makmal komputer telah ditambah di sekolah-sekolah. Pembangunan yang
mendadak ini telah memberi kelebihan dalam membentuk kurikulum pembelajaran
penerokaan (Web-based curriculum). Di peringkat antarabangsa, negara maju telah
mendahului teknologi ini. Maka bényak bahan P&P telah dibina dalam bentuk

elektronik dan web yang mana banyak memberi manfaat kepada pelajar mereka.

1.2 Latar Belakang Masalah

Institusi pendidikan memainkan peranan yang penting dalam melahirkan
Insan seperti vang diingini oleh negara terutamanya dalam membekalkan tenaga
separuh mahir dan tenaga mahir. Politeknik merupakan salah sebuah institusi tinggi
yang melahirkan tenaga separuh mahir dan tenaga mahir negara. Sehingga tahun
2002, terdapat sebanyak 16 politeknik yang telah beroperasi sepenuhnya dan 20 buah

lagi dalam pembinaan dan perancangan (Mohamad Naim, 2001).

Bidang pengajian yang ditawarkan di politeknik adalah tidak sama tetapi bagi
kursus asas seperti Kejuruteraan Elektrik, Kejuruteraan Mekanikal, Kejuruteraan
Awam kebanyakkannya ditawarkan di semua politeknik. Pada masa kini, boleh
dikatakan setiap negeri di Malaysia mempunyai sekurang-kurangnya sebuah
politeknik. Penggunaan rangkaian komputer (intranet) di politeknik membolehkan
politeknik-politeknik tersebut dihubungkan antara satu samalain dengan lebih
mudah dan praktikal melalui TMK seperti yang dinyatakan oleh Mohamad Naim
(2001), 1aitu

“....This condition makes web-based learning a suitable delivery
mode of learning at these institutions because it would enable
these polytechnics to be interconnected e.g., in terms of access to

12l

course materials, course syllabi, etc. ..".
(Mohamad Naim, 2001)

Tambahan pula, pendekatan penyampaian maklumat kuliah dan amali yang
dijalankan melalui kurikulum pembelajaran penerokaan adalah sesuai di mana

maklumat pembelajaran ini dapat dikongsi bersama.

Kursus Kejuruteraan Elektronik (Komputer) di politeknik di letakkan di
bawah Jabatan Kejuruteraan Elektrik. Pelajar-pelajar yang mengambil kursus ini
akan didedahkan dengan kemahiran membaikpulih komputer pada semester akhir
pengajian. Perkembangan teknologi mikro pemproses yang pesat menyukarkan
pelajar menguasai subjek ini dengan lebih baik. Walau bagaimanapun, pelajar-

pelajar ini berpeluang memperolehi kemahiran ini semasa menjalani latihan industri



pada semester tiga. Namun begitu, tidak semua pelajar mendapat peluang tersebut
kerana ianya bergantung kepada tempat latihan industri yang dihadiri. Dengan
wujudnya modul tambahan, pelajar dapat menelaah subjek ini dengan lebih mudah.
bahkan pelajar dapat membuat persiapan lebih awal sebelum sesuatu amali

dijalankan.

Menurut Mohamad Naim (2001), web merupakan salah satu sumber
maklumat yang signifikan selain daripada televisyen, radio, bahan bercetak serta
bahan audio dan video. Menurut beliau lagi, hanya pembinaan bahan pembelajaran
penerokaan yang efektif diperlukan. Pihak Kementerian Pendidikan Malaysia
(KPM) juga sebenarnya sedang menuju ke arah mewujudkan kemudahan
infrastruktur TMK dengan harapan para pendidik dapat memanfaatkannya ke arah
meningkatkan keberkesanan proses dan hasil P&P (rujuk
http://kdp.ppk.kpm.my/prog_kdp/integrasi. htm). Selaras dengan itu, suatu modul
P&P tambahan telah dibangunkan dalam subjek ‘Baikpulih Komputer’ (BK) bagi

merealisasikan harapan ini.

1.3  Pernyataan Masalah

Sistem pembelajaran di politeknik kini mengalami proses perubahan daripada
perkuliahan secara formal kepada era elektronik selaras dengan perkembangan TMK.
Pengajaran secara elektronik (CD interaktif) telah diperkenalkan melalui
pengintegrasian TMK dalam P&P. Sejajar dengan perkembangan ini, usaha-usaha
penyelidikan harus dimulakan untuk mengenalpasti keberkesanan dalam
perlaksanaan P&P subjek BK. Dengan penggunaan modul Web CD Baikpulih
Komputer (Web CD BK), pelajar mampu meningkatkan pencapaian dalam subjek
BK di mana modul Web CD BK ini dapat memantapkan pengetahuan lebih
mendalam bagi subjek BK di samping kuliah yang diikuti kelas serta amali di
makmal. Oleh yang demikian, penyelidik telah membangunkan modul Web CD BK
dan seterusnya membuat penilaian dari aspek kreativiti, kesesuaian isi kandungan,

kesesuaian strategi pembelajaran dan mesra pengguna modul Web CD BK yang telah
dibangunkan.


http://kdp.ppk.kpm.iny/prog_kdp/integrasi.htm

1.4

(1)

(11)

(iii)

(iv)

V)

(vi)

1.5

Persoalan Kajian

Penyelidikan ini mempunyai enam persoalan kajian jaitu -

Apakah faktor-faktor vang dapat membantu dalam proses
pembangunan modul Web CD BK?

Sejauh manakah tahap kreativiti modul Web CD BK yang
dibangunkan ini? _

Sejauh manakah tahap kesesuaian isi kandungan modul Web CD BK
vang dibangunkan ini?

Sejauh manakah tahap kesesuaian strategi pembelajaran modul Web
CD BK yang dibangunkan ini?

Sejauh manakah mesra pengguna modul Web CD BK yang
dibangunkan imi?

Sejauh manakah modul Web CD BK yang dibangunkan ini dapat

membantu meningkatkan pencapaian dalam pembelajaran BK?

Objektif Kajian

Penyelidikan ini mempunyai empat objektif 1aitu :

(1)

(i1)
(iii)

(iv)

Mengenalpasti faktor-faktor kejayaan (Success Factor - SF) dalam
modul Web CD bagi pengajaran dan pembelajaran Baikpulih
Komputer (Web CD BK).

Membangunkan modul Web CD BK.

Menilai modul Web CD BK yang telah dibangunkan dari aspek
kreativiti, kesesuaian isi kandungan, kesesuaian strategi pembelajaran
dan mesra pengguna.

Memberi cadangan kepada politeknik mengenai penggunaan serta
pembangunan Web CD dalam pengajaran dan pembelajaran bagi

sesuatu kursus yang dijalankan.



1.6 Kepentingan Kajian

(1)  Kajian ini diharapkan dapat membantu pelajar Kejuruteraan
Elektronik (Komputer) di politeknik dalam menguasai kemahiran
pemasangan dan membaikpulih komputer khususnya bagi yang tidak

berpeluang mempelajarinya semasa menjalankan latihan industri.

(i)  Dapatan kajian diharapkan dapat memberi maklumat yang berguna
kepada institusi pendidikan di bawah Jabatan Pendidikan Teknikal
(JPTek seperti politeknik dan kolej komuniti) khususnya dan institusi
yang terlibat dengan Pendidikan Teknik dan Vokasional (PTV) amnya
tentang penggunaan Web CD dalam mempelbagaikan kaedah

péﬁgajaran dan pembelajaran.

(ii1)  Dapatan kajian ini juga diharap dapat digunakan oleh Pusat
Pendidikan Berterusan Kolej Universiti Teknologi Tun Hussein Onn
(KUITTHO) supaya kursus kemahiran seperti pemasangan komputer
dapat dilaksanakan dengan lebih menarik.

1.7  Skop Kajian

Kajian yang dijalankan hanya tertumpu kepada pembangunan dan penilaian
ke atas modul Web CD BK yang akan dijalankan di Politeknik Port Dickson (PPD)
sahaja. Sampel yang dipilih secara rawak merangkumi pensyarah-pensyarah yang
mengajar BK untuk menilai bahan-bahan yang bersesuaian bagi pengisian modul
Web CD BK serta pelajar-pelajar Sijil Kejuruteraan Elektronik (Komputer) semester
empat daripada PPD sebagai responden kajian dalam penilaian modul Web CD BK
yang dibangunkan ini. Modul Web CD BK yang dibangunkan ini juga hanya akan
dinilai berdasarkan empat aspek sahaja iaitu aspek kreativiti, kesesuaian isi

kandungan, kesesuaian strategi pembelajaran dan mesra pengguna.



1.8 Batasan Kajian
(1)  Kajian ini dijalankan dalam kekangan masa dan kewangan.

(1)  Kajian vang dijalankan adalah berdasarkan kepada persepsi pensyarah

dan pelajar PPD terhadap modul Web CD BK.

(1)  Ketepatan kajian ini juga adalah bergantung kepada keikhlasan dan

keterbukaan responden dalam menjawab soal selidik.

(iv)  Modul vang dibangunkan adalah secara sendirian oleh penyelidik.
Oleh itu, modul yang dibangunkan adalah berdasarkan tahap

kebolehan dan kemampuan penyelidik sendiri.

1.9 Definisi Istilah dan Pengoperasian

1.9.1 Modul

Kamus Dewan (2000), mendefinisikan modul sebagai satu kursus pelajaran
(latihan) yang dapat dilaksanakan secara tersendiri ke arah pencapaian ;esuatu

kelayakan atau kemahiran.

1.9.2 Web

World Wide Web (WWW) atau lebih dikenali sebagai web adalah bermaksud
“The graphical lane on the information superhighway”. (Margaret Soure, 2001).
Menurut Margaret lagi, ianya dipanggil sebagai web kerana “...its many sites are

linked together. ... Typically, the Web is a hypertext site....”

1.9.3 Cakera Padat (CD)

CD yang bermaksud Compact Disk atau Cakera Padat adalah ingatan bacaan
sahaja dengan berdiameter 120mm, muka tunggal dan boleh menampung data audio
digital dan imej / video kualiti tinggi serta teks yang boleh dimainkan oleh pemacu

CD pada komputer (Zulaikha dan Mohammad, 2001).

1.9.4 Modul Web CD

Modul Web CD boleh didefinisikan sebagai suatu perancangan P&P yang
digunakan sebagai tambahan képada modul vang telah sedia ada di mana ianya

mengandungl bahan media P&P secara talian terus dan juga melalui CD.

Untuk kajian ini, Modul Web CD adalah modul tambahan bagi pengajaran
dan pembelajaran yang digunakan dalam subjek Baikpulih Komputer mengikut

silabus politeknik yang mengandungi nota, gambar pegun, video dan latihan.

1.9.5 Pengajaran dan Pembelajaran (P&P)

Mengikut Azrina (2002) dan Ee Ah Meng (1997), pengajaran dan
pembelajaran adalah satu proses memperolehi pengetahuan dan kemahiran yang

membolehkan perubahan sikap dan tingkah laku kesan daripada pengalaman dan

latihan yang diterima.

Untuk kajian ini, pengajaran dan pembelajaran adalah proses memperolehi
pengetahuan dan kemahiran samada dalam kuliah atau makmal bagi subjek
Baikpulih Komputer. Subjek ini adalah berdasarkan silabus Politeknik Malaysia

yang membolehkan perubahan sikap dan tingkah laku kesan daripada pengalaman

dan latihan yang diterima.



1.9.6 Kreatif

Barrow (1990), menyatakan kreatif adalah bermaksud ketulenan ciptaan yang

dibina dengan baik dan jarang dijumpai.

Untuk kajian ini, kreativiti adalah berdasarkan kriteria daripada Mas Emi
(1999) dan Siti Fatimah (2002) iaitu

(1) Penggunaan teks, grafik, audio dan animasi yang menarik.
(11) Perisian yang stabil dan lasak.
(111) Dokumentasi dan penerangan yang lengkap.
(1v) Navigasi yang sesuai seperti dapat meningkatkan minat, membantu

meningkatkan keberkesanan yang tidak mengongkong pilihan

pembelajaran.

1.9.7 Isi Kandungan

Kandungan mengikut Kamus Dewan (2000), adalah sesuatu yang termuat

dalam sesuatu benda.

Dalam kajian ini, isi kandungan modul yang perlu dipemihi adalah dari segi
objektif P&P yang jelas dan realistik, Susunan topik mengikut objektif P&P, arahan
yang mudah difahami, kejelasan penyampaian maklumat, dan bahasa yang mudah

difahami (Mas Erni, 1999; Zol Azlan, 2000; Jamalludin, ez a/, 2001).

1.9.8 Mesra pengguna

Menurut Jan Smissen (2002), mesra pengguna sesuatu modul adalah
mengandungi ciri-ciri mudah digunakan, mudah untuk mencapai maklumat,

komunikasi yang berterusan, mempunyai ciri-ciri kolobratif, pengurusan keputusan,



bantuan secara talian terus (on/ine help), penghantaran tugasan secara elektronik

(electronic assignment submission), assessment, platform and browser computibility.

Untuk kajian ini, mesra pengguna adalah berdasarkan kepada kriteria berikut:

(i1)
(iii)
(1v)

(V)

Butang navigasi yang konsisten dan sesuai dari segi ikon dan animasi.
Persembahan vang sesuai.

Arahan yang jelas, lengkap, sesuai dan mudah difahami.

Maklum balas yang jelas, ringkas dan tepat.

Interaktiviti yang tidak mengganggu tumpuan pengguna.

(Adaptasi daripada Mas Emi, 1999; Siti Fatimah, 2002 dan Vargo, 1997)

1.9.9 Baikpulih Komputer (BK)

Subjek BK (menurut sukatan subjek politeknik) menekankan kepada kaedah

membaikpulih komputer. Dalam subjek ini juga ditekankan teknik penggunaan alat

penguji komputer dan kad untuk mengesan tanda kerosakan serta masalah berkaitan

dengan perisian komputer. Subjek ini dipecahkan kepada lima sub topik iaitu:

(1)
(ii)
(iii)
(iv)

Pengenalan kepada komputer.

Teknik dan alat-alat penguji komputer.

Memahami dan mengesan masalah perisian

Mengesan dan membaikpulih masalah perkakasan komputer.

Kabel penyambung antara muka. |
(Sumber: Silabus Pelajaran Politeknik Port Dickson, 2002)



1.9.10 Modul Web CD Baikpulih Komputer (Web CD BK)

Modul Web CD BK yang telah dibangunkan untuk kajian ini adalah lebih
terumpu kepada pengenalan dan asas membaikpulih serta pemasangan komputer. Ini
adalah bersesuaian dengan topik yang dipelajari oleh responden semasa kajian
dijalankan. Pembinaan modul yang lengkap mengikut silabus boleh dikembangkan

oleh penyelidik akan datang.



BAB II

KAJIAN LITERATUR

2.1 Pengenalan

Dalam bab ini, penjelasan yang lebih lanjut mengenai kajian terhadap
pembangunan dan penilaian modul Web CD BK yang dibangunkan diterangkan
berdasarkan kepada pembacaan yang telah dilakukan. Maklumat-maklumat ini juga
telah disokong dengan kajian yang telah dijalankan oleh penyelidik lain dan

maklumat sokongan daripada penulisan yang berkaitan.

2.2 Modul

Dalam bidang pendidikan, modul diertikan sebagai unit-unit media dalam
satu rancangan mengajar seperti filem, video dan audio ataupun topik-topik di dalam
subjek. Modul seharusnya dibert pengertian sebagat unit-unit mata pelajaran,
khususnya isi kandungan. Ini kerana unit-unit isi kandungan dalam mata pelajaran
harus diutamakan dalam pembelajaran manakala media massa hanya menyokong
pembelajaran semata-mata. Dengan demikian, modul jelasnya adalah unit-unit isi
kandungan dalam satu mata pelajaran dan boleh dimuatkan dalam pengkelasan

pengajaran individu (Sharifah Alwiah, 1984).



Modul dicipta untuk keperluan pelajar. Hampir semua modul vang dibina
adalah untuk menyenangkan pembelajaran pelajar agar pembelajaran pelajar fcbih
berkesan. Namun demikian ia juga dapat direka khas untuk guru dan pensyvarah agar
pengajaran adalah lebih berkesan. Modul pengajaran bagi guru ialah bahan
pengajaran yang mengandungi isi kandungan mata pelajaran itu serta strategi-
strategl, tindakan-tindakan dan gerak kerja yang boleh digunakan oleh guru untuk

pembelajaran pelajar dan penilaian isi kandungan mata pelajaran tersebut (Sharifah

Alwiah, 1984),

2.2.1 Kegunaan Modul

Menurut Sharifah Alwiah (1984), terdapat enam kegunaan modul 1aitu untuk
mengikuti pengajaran biasa, memperkayakan bahan P&P, pengajaran pemulihan
(remedial), inenetapkan kebolehan sebelum memulakan suatu pembelajaran baru,
mengajar pelajar yang ketinggalan di dalam pelajaran kerana cuti sakit dan

sebagainya serta merancang kursus melalui pos atau pengajaran jarak jauh.

2.2.2 Ciri-Ciri Modul Pengajaran dan Pembelajaran (P&P)

Ciri-ciri modul adalah dibentuk untuk penggunaan satu golongan pengguna,
mengandungi satu atau beberapa konsep, mengandungi objektif tingkah laku,
mengandungi isi kandungan yang berkaitan, boleh menggunakan berbagai media,
digunakan untuk pengajaran lengkap atau tambahan, boleh memben petunjuk
kemajuan sendiri, mengandungi berbagal strategi, pelajar belajar mengikut kecepatan
sendiri, mengandungi unsur-unsur peneguhan pembelajaran, mengandungi latihan
yang cukup, mengandungi unsur-unsur penilaian dan setiap modul dinilai

kesesuaiannya (Sharifah Alwiah, 1984).



14

Menurut Zol Azlan (2000), panduan umum pemilihan isi adalah mengikut

tujuh kriteria berkut:

(1) Seimbang dengan pengetahuan sedia ada pelajar.
(i1) Sesuai atau sejajar dengan kebolehan serta aras penerimaan dan tahap

pemikiran pelajar.

(111) Menepati objektif pelajaran.
(1v) Isi mestilah bersifat mencabar serta mampu mendorong pelajar.
(v) Mesti menyediakan ruang bagi pelajar mengambil bahagian atau

melibatkan diri secara langsung dalam proses pengajaran dan
pembelajaran.

(vi) Isi pelajaran yang memberi kesempatan bagi pelajar menggunakan
pengalaman mereka amat digalakkan.

(vi1) Isi pelajaran tidak harus dipetik daripada buku teks sahaja, malah
digalakkan mendapatkan bahan isi daripada sumber lain seperti
majalah, ensiklopedia, dokumen, akhbar dan lain-lain yang berkenaan.

(Sumber: Adaptasi daripada Zol Azlan, 2000)

2.2.3 Penyusunan Modul (Struktur)

Penyusunan atau struktur sesuatu modul tidak begitu berbeza dari satu modul
dengan modul yang lain walaupun aktiviti dan media yang digunakan bagi
menyampaikan sesuatu pembelajaran itu adalah berbeza. Sharifah Alwiah (1984),
menyatakan kebiasaannya modul mengandungi tajuk, sinopsis, objektif, ujian
peringkat masuk (jika perlu), ujian awal, bahan pembelajaran, ujian dan jawapan-

jawapan ujian.

2.2.4 Proses Pembentukan Modul

Turutan dan langkah-langkah pembentukan sesuatu modul perlu dipatuhi agar
dapat menjamin modul vang dibina mencerminkan keperluan pelajar serta konsep,
prinsip dan kemahiran yang dikemukakan telah mengambil kira kemampuan pelajar
dan objektif modul. Ianya juga bagi menjamin isi kandungan modul mempunvai

penjelasan yang lengkap.

2.3 Pengajaran Pembelajaran Berbantu Komputer (PPBK)

Pengajaran Pembelajaran Berbantu Komputer (PPBK) didefinisikan oleh Siti
Fatimah (2002), sebagai perisian pendidikan dan latthan yang dibangunkan
menggunakan bahasa pengaturcaraan, pengarangan dan pengaturcaraan multimedia
untuk mengajar dan belajar sesuatu objek. Bostock (1996), menekankan bahawa
tujuan utama perisian PPBK dibangunkan adalah untuk menggalakkan pembelajaran.
Antara ciri-ciri perisian PPBK yang baik adalah seperti mesra-pengguna, bersifat
interaktif 1aitu mampu memberi maklum-balas kepada pengguna, kreatif, mempunyai
unsur-unsur peneguhan supaya objektif pembelajaran benar-benar tercapai, tahan
lasak, tiada ralat dan menghiburkan. Teks, grafik atau bunyi yang dimuatkan dalam

perisian pendidikan tersebut mestilah tidak mengganggu tumpuan pengguna.

Topik-topik yang hendak disampaikan seharusnya ringkas dan menarik agar
dapat memberangsangkan pengguna meneruskan pembelajarannya. Butang-butang
navigasi yang digunakan melancarkan reka bentuk antara muka perisian. Beberapa
jenis pendekatan interaksi P&P digunakan dalam PPBK. Antaranya ialah tutorial,

latih-tubi, simulasi dan permainan pendidikan. Prosedur untuk membina sebuah

modul PPBK adalah seperti Rajah 2.1.

Pengenalan Perse}nbahan «—— 3| Persembahan
maklumat senario
1 v
Soalan &
Petunjuk L] aktiviti
Ciri-ciri Tutorial
Cin-ciri Simulasi l
Gerak balas
Pelajar
Maklum balas l
Penutup ¢ Pengayaan/ Penilaian
, Pemulihan : gerak balas

l

Kemaskini Sistem

= 2

—P

(Sumber: Siti Fatimah, 2002)
Rajah 2.1: Struktur Pedagogi PPBK: Tutorial dan Simulasi

(1)

(ii)

Pengenalan
Bahagian ini mengandungi matlamat dan objektif P&P yang

diharapkan akan dapat dicapai oleh pelajar dan menerangkan

keperluan pengalaman sedia ada serta menggambarkan laluan belajar

sebagail peta minda.

Persembahan Maklumat

Bahagian ini mengandungi pengetahuan dan kemahiran asas yang
hendak disampaikan. Persembahan maklumat ini melibatkan
penggunaan teks, grafik dan audio untuk memudahkan pelajar

menguasai konsep yang diperkenalkan. Maklumat dipersembahkan



(111)

(iv)

V)

(vi)

(vii)

(viil)

secara ringkas tetapi tepat untuk mengelakkan lebihan maklumat

(cognitive loud) yang akan mengganggu tumpuan dan minat pelajar.

Persembahan Senario
Persembahan senario ini akan membantu pelajar membayangkan
maksud persembahan maklumat vang telah diberi dan seterusnva

mengukuhkan kefahaman mereka.

Soalan atau Aktiviti
Untuk menilai kefahaman dan mengukuhkan kemahiran pelajar,
soalan-soalan latihan dan aktiviti menvelesaikan masalah diberikan

pada setiap peringkat konsep yang diperkenalkan.

Gerak balas Pelajar
Gerak balas pelajar selari dengan persembahan soalan dan aktiviti di
mana pelajar akan berinteraksi dan bertindak balas berdasarkan

kepada maklumat yang diberikan oleh PPBK.

Penilaian Gerak balas
Setiap interaksi antara pelajar dengan komputer akan dinilai sama ada

gerak balas dari pelajar seiring dengan objektif P&P.

Maklum balas Pengayaan atau Pemulihan
Maklum balas pelajar akan dibuat berdasarkan kepada penilaian gerak

balas. Pelajar akan dicadangkan untuk meneruskan pembelajaran atau

mencuba semula.

Kemaskini Sistem

Berdasarkan maklum balas, pelajar boleh mencuba semula aktiviti
jika objektif P&P tidak tercapai dan boleh memperbaiki dan
mengukuhkan kefahaman mereka.



(1x) Penutup
Setelah pelajar mencapai objektif P&P yang disediakan, pelajar boleh

memilih untuk keluar dan meneruskan konsep baru vang lain.

2.3.1 Tutorial

Tiga perkara asas yang perlu ada dalam sesi tutorial iaitu isi pelajaran yang
kemas, pengguna boleh menjawab soalan dan komputer memberi maklum balas.
Dalam sesi tutorial, pengguna akan diperkenalkan sesuatu konsep atau teori yang
baru. Pengguna kemudian akan berinteraksi dengan komputer mengikut kadar
kendiri pengguna. Setelah konsep-konsep tertentu dipersembahkan kepada pengguna
dan kefahaman pengguna diukur, komputer kemudian akan mengeluarkan arahan-
arahan sama ada berbentuk pengulangan atau pengukuhan berdasarkan maklum balas

pengguna.

2.3.2 Latib-Tubi

Teori pembelajaran Behaviourisme mementingkan rangsangan dan
pengukuhan. Mengikut teori ini, apabila rangsangan diberi penggﬁna akan memberi
respon. Proses latih-tubi ini berdaéarkan kepada teori behavioris. Ia adalah untuk
memberi latihan dan pengulangan yang bersifat peneguhan terhadap sesuatu konsep
yang telah dipelajari. Penggunaan latih-tubi dalam P&P dapat meningkatkan
kemahiran dan pengetahuan pengguna. Motivasi pengguna untuk menguasai sesuatu

konsep juga dapat ditingkatkan melalui maklum balas yang diberi oleh komputer.

2.3.3 Simulasi

Komputer boleh digunakan untuk mewujudkan satu senario di mana para
pengguna boleh menerima pengalaman pembelajaran menerusi simulasi tersebut
seperti benar-benar berlaku. Kaedah ini digunakan apabila situasi sebenar tidak
dapat dijalankan. Selain dari menjadikan topik tersebut amat menarik, pembaziran
dari segi masa dan kos yang tidak perlu dapat dielakkan. Apa yang penting,
pengguna simulasi dapat meneroka sendiri bahan tersebut sesuai dengan keupayaan

pembelajaran mereka (Zol Azlan, 2000, Siti Fatimah, 2002 dan Munir, 2000).

2.4  E-learning

Menurut Azwan (2000), E-/learning merupakan pembelajaran yang
menggunakan sistem talian terus (on-line) sebagai medium perantaraan di antara
pengajar dan pelajar. Belajar melalui talian terus akan memudahkan kedua-dua
pihak selain penghantaran maklumat yang cepat, mudah dan lebih efisyen
berbanding dengan cara yang lain. Penggunaannya adalah lebih anjal dalam proses
pembelajaran yang memberangsangkan tetapi terdapat beberapa perkara yang perlu
dititik beratkan oleh pengajar dan pelajar seperti pembelajaran berkesan, penglibatan
bersama, kelengkapan digital, bersedia terhadap permintaan dan maklumat lengkap.
Dengan mengaplikasikan e-/earning sebagai satu kaedah pembelajaran, maklumat
yang diperlukan dalam P&P boleh diperolehi melalui e-mel, CD dan in{emet yang

menjadi kunci kepada pintu-pintu ilmu yang bermanfaat (Azwan dan Rozita, 2002),

2.5 Latihan Berasaskan Penerokaan (Web-Based Training - WBT)

Web-based training (WBT) merujuk kepada arahan-arahan latihan yang
diberikan melalui internet atau pun intranet syarikat (adaptasi daripada Brandon,
1997). Latihan yang diberikan ini boleh diakses dengan menggunakan Web browser
~ seperti Netscape Navigator. Menurut Brandon (1997), WBT adalah “fraining over |

the World Iide 1eh, and ranung usig c¢inntranet s Heh, specificalv rerers 1o e
readily availuble, interactive, multimedia nature of Web browsers and assoctated

plug-ins ™.

WBT dihasilkan oleh syarikat untuk tujuan pembangunan kakitangan mereka
dari segi kemahiran teknikal mahupun motivasi kerja. Penggunaan pendekatan ini
diperluaskan ke institusi pendidikan sebagai salah satu pendekatan vang digunakan
dalam P&P dan dikenali sebagai pembelajaran berasaskan penerokaan (/' eh-buscd

Learning - WBL).

2.5.1 Istilah-istilah WBT

Istilah-istilah lain yang digunakan bagi menggambarkan penggunaan kaedah

WBT adalah:

(1) Latihan Berasaskan Penerokaan
(a) Internet (Internet-based training )

Istilah ini digunakan bagi apa jua bentuk latihan yang boleh
diakses melalui Internet (WWW) di mana kursus yang
dijalankan melalui mel elektronik (e-mail correspondence
courses) dan pertukaran fail juga jatuh di dalam kategori ini.

“(b) Intranet (/ntranet-based training)
Latihan yang diberikan melalui rangkaian komputer dalaman
syarikat dan diberi istilah sebagai intranet-based training.
Walaupun Web browser digunakan bagi mengakses halaman
syarikat, tetapi maklumat latihan hanya boleh diakses di dalam

(within) talian syarikat sahaja.

(11) Latihan secara talian terus (Online training)
Istilah ini merangkumi semua latihan yang dijalankan dengan

menggunakan komputer melalui rangkaian termasuklah intranet, LAN

dan internet.



tJ

(it1) Latihan berasaskan rangkaian (\er-hascd 1raining)
Net-based training sebenarnya sama seperti Online lruining tetapi

yang berbeza hanvalah istilah.

(1v) Computer-assisted instruction (CAI)
Istilah 1ni biasa digunakan dalam pendidikan bagi mana-mana arahan

latthan di mana komputer digunakan sebagai alat pembelajaran.

(v) Computer-based training (CBT)
Suatu istilah yang digunakan untuk latihan yang disampaikan melalui
komputer termasuklah dengan menggunakan CD-ROM ataupun

WWW.

(v1) Self-pased training
Istilah ini digunakan bagi latihan yang membenarkan pengguna
mengawal masa dan tahap kemajuan latihan di mana latihan
dikendalikan dengan penggunaan teks, audio/video untuk kursus
pembelajaran kendiri (self-study). Mengikut organisasi, istilah ini
juga digunakan bagi sesuatu kursus yang berasaskan komputer,

penerokaan dan multimedia.

2.5.2 Kelebihan WBT

Terdapat enam kelebihan menggunakan WBT (adaptasi daripada Brandon,
1997), seperti berikut:

(1) The technology is cross platform
Latihan serta kandungannya boleh disampaikan dan diakses oleh

mana-mana platform komputer samada Windows, Macintosh atau

UNIX tanpa memerlukan perisian tambahan.



(i1)

(111)

(iv)

(V)

(vi)

Widely available Internet conections und brovwsers.

Kebanyakan sistem komputer pengguna telahpun mempunvai browser
seperti Netscape Navigator dan sambungan kepada intranet svarikat
ataupun akses ke Internet. Latihan berasaskan web ini dapat diakses

dengan kemudahan vang tersedia ada.

Flexibility, uccessibility and convienience

Pengguna boleh meneruskan program latihan tersebut mengikut masa
dan tempat yang dikehendaki (at their own pace and at their own
place). Mereka juga boleh mengakses latihan atau kursus tersebut
pada masa mereka memerlukannya sahaja dan sebanyak mana yang

mereka mgini (Just in time and just enough).

Cost and time savings '
Internet boleh diakses daripada mana-mana lokasi maka kos bagi

perjalanan untuk menghadiri kursus tersebut tidak diperlukan.

Inexpensive worldwide distribution

Web-based training boleh diakses dari mana-mana komputer dan dan
mana-mana lokasi di dunia maka ia dapat mengurangkan kos
penyebaran bahan dan maklumat latihan berbanding latihan

menggunakan media lain.

Easy to update.

Maklumat dapat dikemas kini dengan lebih mudah iaitu dengan
mengubahnya pada server/pelayan yang menyimpan program tersebut
dan data yang dikemaskini dapat diakses segera oleh semua pengguna

tanpa tempoh masa yang lama.



2.5.3 Kiriteria menilai WBT

WBT dan pembelajaran berasaskan web (Heb-bused Learning - WBL) hanva

berbeza dari segi 1si kandungan dan kumpulan sasaran sahaja. Namun begitu.

pendekatan yang digunakan dalam WBT diguna pakai dalam WBL seperti

penggunaan CAl dan CAL di dalam makmal. Kriteria vang digariskan untuk menilai

WBL ini adalah sama seperti penilaian yang dilakukan ke atas WBT. Terdapat

sepuluh knteria vang digariskan oleh Brandon (1997), dalam menilai WBT iaitu :

(1)

(i)

(iii)

(iv)

)

(vi)

Kandungan
Adakah kandungan dan kualiti disertakan secukupnya dalam program

latihan yang dibangunkan?

Reka bentuk/strategi pengajaran
Adakah kursus yang direka bentuk direka supava pengguna benar-

benar belajar?

Interaktiviti
Adakah pengguna turut terasa dilibatkan sama dalam proses semasa

latihan dijalankan?

Navigasi
Bolehkah pengguna menentukan arah sendiri sepanjang program?

Adakah pilihan untuk keluar disediakan dan peta kursus boleh

diakses?

Komponen motivasi

Adakah program latihan yang dibina mengkaitkan atau melibatkan
pengguna dengan permainan, kata-kata motivasi, lawak dan

sebagainya?

Penggunaan media
Adakah penggunaan media di dalam program yang dibina bersesuaian

dan berkesan dari segi grafik, animasi, muzik, video dan sebagainya?



(vit) Penilaian

Adakah terdapat sebarang kaedah penilaian seperti kuiz ataupun

ujian?

(viii) Estetik
Adakah program latihan yang dibina menarik dan memikat perhatian

mata dan pendengaran pengguna?

(1x) Penyimpanan rekod
Adakah rekod pengguna seperti masa tamat, markah dan sebagainya

disimpan dan diserahkan kepada pengurus kursus secara automatik?

(x) Nada

Adakah program ini direka sesual deﬂgan penggunanya?

2.6  Pembelajaran Berasaskan Web (Web-Based Learning - WBL)

Secara amnya, pembelajaran berasaskan web merujuk kepada pengajaran
yang disampaikan melalui jaringan WWW di mana bahan pengajaran, kumpulan
diskusi, urusan ujian dan sebagainya adalah berlandaskan web. Sistem pembelajaran
berasaskan web merupakan sistem pembelajaran yang terbuka dan fleksibel (B. H.
Khan, 2001). Alternatif kaedah pengajaran yang ditawarkan oleh sistem ;
pembelajaran berasaskan web ini akan meningkatkan lagi minat dan motivasi pelajar
meneroka pengetahuan-pengetahuan baru yang tidak mungkin dapat dirterima dari

sistem pendidikan konvensional.

G. S. Lee (2000), menekankan pentingnya merangka dan memantau
pertukaran maklumat untuk memastikan pembelajaran yang bermakna berlaku.
Sumber maklumat, tahap interaktiviti, pembelajaran berstruktur dan komunikasi
adalah empat ciri yang perlu ada di dalam menyediakan keperluan P&P (Duchastel,
1997). Menurut Ian Smissen (2002) dan Mohammad Naim (2001), P&P berasaskan
web boleh dibina dengan menggunakan teori WebCT, WBT System dan Blackboard.

